
 

 

შპს მართვისა და კომუნიკაციის საერთაშორისო  სასწავლო 

უნივერსიტეტში  ,,ალტერბრიჯი“  საგანმანათლებლო პროგრამის 

აკადემიური და მოწვეული პერსონალის რაოდენობის განსაზღვრის 

მეთოდოლოგია 

შპს მართვისა და კომუნიკაციის საერთაშრისო სასწავლო უნივერსიტეტში ,,ალტერბრიჯი“ 

აკადემიური პერსონალის არჩევა ხორციელდება სასწავლო უნივერსიტეტის  მართვისა და 

კომუნიკაციის სკოლაში. ვაკანტურ აკადემიურ თანამდებობაზე არჩევნების გამოცხადების 

ერთერთ მნიშვნელოვან წინაპირობას მოცემულ სფეროში სათანადო რაოდენობის ვაკანტური 

აკადემიური დატვირთვის არსებობა წარმოადგენს. აღნიშნული დატვირთვის წლიური მოცულობა 

განისაზღვრება პერსონალის დატვირთვის წესით.  

აკადემიური დატვირთვის რაოდენობა, თავისმხრივ, დამოკიდებულია საგანმანათლებლო 

პროგრამისა და საწავლო კურსების სპეციფიკაზე, პროგრამაზე დაგეგმილ მისაღებ კონტინგენტზე 

(პირველი სასწავლო წლის პირველი სემესტრის სასწავლო კურსების შემთხვევაში) ან არსებული 

სტუდენტების რაოდენობაზე, სასწავლო კურსის განსახორციელებლად აუცილებელ, 

უნივერსიტეტის მფლობელობაში არსებულ მატერიალურ რესურსზე (მაგ., აუდიტორიების,  

ტევადობაზე, ინვენტარის რაოდენობაზე და სხვ.). 

საგანმანათლებლო პროგრამის მდგრადობის უზრუნველყოფის მიზნით მიზანშეწონილია, რომ 

საგანმანათლებლო პროგრამით გათვალისწინებული სავალდებულო სასწავლო კურსების 

არანაკლებ 50%-ის პასუხისმგებელ ლექტორებს სასწავლო უნივერსიტეტთან აფილირებული 

აკადემიური პერსონალის წარმომადგენლები შეადგენდნენ. ამასთანავე, მიზანშეწონილია 

საგანმანათლებლო პროგრამაში ჩართული პერსონალის შეფარდება პროგრამის სტუდენტთა 

რაოდენობასთან შეადგენდეს საბაკალავრო პროგრამისათვის არანაკლებ 1/40, ხოლო სამაგისტრო 

პროგრამისათვის - არანაკლებ 1/30. 

საგანმანათლებლო პროგრამის ფარგლებში არსებული სხვა ვაკანტური სასწავლო კურსები 

ხორციელდება სათანადო კვალიფიკაციის მქონე მოწვეული პერსონალის მიერ.  

საგანმანათლებლო პროგრამის განხორციელებაში ჩართული მოწვეული პერსონალისადმი 

ძირითად მოთხოვნებს წარმოადგენს შესასრულებელ სამუშაოსთან მათი კვალიფიკაციის 

შესაბამისობა, სათანადო მოტივაცია და საქმიანობის რეალური შესაძლებლობა, რაც სხვა უმაღლეს 

საგანმანათლებლო დაწესებულებებში მათი საქმიანობის მოცულობაზეა დამოკიდებული. 

 


